
Vakrasti urtagarður í Eysturkommunu
Aftur í ár skipar 
Eysturkommuna fyri 
fríðkanarátaki, og í ár 
skal vakrasti urtagarður 
í kommununi finnast

Undanfarin ár hava eisini kappingarnar verið um 
”Vakrasta urtagarð”, ”Best røktu fyritøku”, ”Best 
røkta neyst”, ”Best røkta úthús/fjós/seyðahús” 
og “Best røkti matrikul”. 

Í ár er ætlanin, at kappingin skal kallast 
”Vakrasti urtagarður” í Eysturkommunu.

- Endamálið við átakinum er at stimbra og 
eggja borgarunum til at leggja áherðslu á fríðkan 
og umhvørvi sum heild. Vit vilja ganga á odda við 
at halda bygningar og økir í kommununi, eins 
væl og bygdirnar sum heild í góðum og prýði
ligum standi - øllum borgarum og vitjandi til 
trivnað og fragd. 

Í Eysturkommunu siga tey, at ein trý-manna
nevnd, umboðandi kommununa og aðrar við
komandi partar, er sett. 

Seinni í ár fer dómsnevndin runt um í 
kommununi at hyggja at teimum ymisku urta
gørðunum, og síðan fer nevndin at gera sínar 
metingar um, hvør vakrasti urtagarður er. 

Meira um hetta kann lesast á heimasíðuni 
www.eysturkommuna.fo

